
Ed. 88. Frumvarp til laga r76. mál]
um breyting á lögum nr. 68 15. júní 1971 um tekjuskatt og eignarskatt, sbr. lög nr. 7
23. mars 1972, lög nr. 60 30. apríl 1973, I. kafla laga nr. 10 22. mars 1974, H. kafla laga
nr. 11 28. apríl 1975, II. kafla laga nr. 20 5. maí 1976 og lög nr. 32 12. maí 1977 um
breyting á þeim lögum.

(Lagt fyrir Alþingi á 99. löggjafarþingi 1977.)

1. gr.
A-liður 25. gr. laganna (sbr. 9. gr. 1. nr. 11/1975) orðist svo:

A. Tekjuskattur þeirra manna sem tekjuskatt skyldir eru samkvæmt lögum þessum
reiknast svo:
1. Hjá eínstaklingí og hjónum telji þau fram hvort i sínu lagi:

Af fyrstu 615350 kr. skattgjaldstekjum greiðist 20%, af næstu 246150 kr.
skattgjaldstekjum greiðist 30% en af skattgjaldstekjum yfir 861500 kr.
greiðist 40%. Frá þeirri fjárhæð skal síðan dreginn persónuafsláttur skv. 1. eða
3. tl. B-liðar þessarar greinar eftir því sem við á.

2. Hjá hjónum sem samsköttuð eru, sbr. 3. gr. laga þessara:
Af fyrstu 861500 kr. skattgjaldstekjum greiðist 20%, af næstu 369230

kr. skattgjaldstekjum greiðist 30% en af skattgjaldstekjum yfir 1230730 kr.
greiðist 40%. Frá þeirri fjárhæð skal síðan dreginn persónuafsláttur skv. 2. tl.
B-liðar þessarar greinar.

2. gr.
Lög þessi öðlast þegar gildi og gilda við álagningu tekjuskatts fyrir skatt árið

1976.

Athugasemdir við lagafrumvarp þetta.

Um frumvarp þetta, sem lagt er fyrir Alþingi samkvæmt 28. gr. stjórnarskrár-
innar, vísast til fylgiskjals hér á eftir.

Fylgiskjal.

BRÁÐABIRGÐALÖG

um breyting á lögum nr. 68 15. júní 1971 um tekjuskatt og eignarskatt, sbr. lög
nr. 7 23. mars 1972, lög nr. 60 30. apríl 1973, I. kafla laga nr. 10 22. mars 1974,

II. kafla laga nr. 11 28. apríl 1975, II. kafla laga nr. 20 5. maí 1976
og lög nr. 32 12. maí 1977 um breyting á þeim lögum.

HANDHAFAR VALDS FORSETA ISLANDS
samkvæmt 8. gr. stjórnarskrárinnar,

forsætisráðherra, forseti sameinaðs Alþingis og forseti hæstaréttar,
gjöra kunnugt: Forsætisráðherra hefur tjáð oss að í framhaldi af viðræðum milli

fulltrúa ríkisins og aðila vinnumarkaðarins um leiðir til að ná samningum
um kaup og kjör milli þessara aðila hafi ríkisstjórnin gefið vilyrði um að
þáttur í aðgerðum ríkisvaldsins yrði lækkun tekjuskatts þegar við álagningu
á þessu ári.



Þar sem undirbúningi að álagningu gjalda fyrir skattárið 1976 er um það
bil að ljúka hjá skattstjórum ber brýna nauðsyn til að gera nú þegar breyt-
ingar á tekjuskattslögum til samræmis við þetta fyrirheit.

Fyrir því eru hér með sett bráðabirgðalög samkvæmt 28. gr. stjórnar-
skrárinnar á þessa leið:

1. gr.
A-liður 25. gr. laganna (sbr. 9. gr. l. nr. 11/1975) orðist svo:

A. Tekjuskattur þeirra manna sem tekjuskattskyldir eru samkvæmt lögum þessum
reiknast svo:
1. Hjá einstaklingi og hjónum telji þau fram hvort í sínu lagi:

Af fyrstu 615350 kr. skattgjaldstekjum greiðist 2(}%, af næstu 246150 kr.
skattgjaldstekjum greiðist 30% en af skattgjaldstekjum yfir 861500 kr.
greiðist 40%. Frá þeirri fjárhæð skal síðan dreginn persónuafsláttur skv. 1. eða
3. tl. B-liðar þessarar greinar eftir því sem við á.

2. Hjá hjónum sem samsköttuð eru, sbr. 3. gr. laga þessara:
Af fyrstu 861500 kr. skattgjaldstekjum greiðist 20%, af næstu 369230

kr. skattgjaldstekjum greiðist 30% en af skattgjaldstekjum yfir 1 230730 kr.
greiðist 40%. Frá þeirri fjárhæð skal síðan dreginn persónuafsláttur skv. 2. tl.
B-lið þessarar greinar.

2. gr.
Lög þessi öðlast þegar gildi og gilda við álagningu tekjuskatts fyrir skattárið

1976.
GJört í Reykjavík 22 . [úni 1977.

Geir Hallgrímsson. Ásgeir Bjarnason.
(L. S.)

Magnús Þ. Torfason.

Geir Hallgrímsson.


